



ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՓԵՏՐՎԱՐԻ 23-Ի N 245-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ գլխավոր դատախազություն
	19.09.2024

	
	N 02/20.4/17519-2024

	Դիտողություններ և առաջարկություններ չկան:
	

	2. ՀՀ քննչական կոմիտե
	09.09.2024

	
	N 01/22/277061-2024

	Դիտողություններ և առաջարկություններ չկան:
	

	3. Ներքին գործերի նախարարություն
	10.09.2024

	
	N 43/6/157914-24

	Դիտողություններ և առաջարկություններ չկան:
	

	4. Ֆինանսների նախարարություն
	24.09.2024

	
	N 01/8-3/20047-2024

	Համաձայն կից ներկայացված հիմնավորման Նախագծի ընդունումը կհանգեցնի պետական բյուջեից լրացուցիչ շուրջ 441.1 մլն դրամ (այդ թվում՝ հանդերձանք 60.3 մլն դրամ, հիգիենայի պարագաներ 48.7 մլն դրամ, սնունդ 332.1 մլն դրամ) հատկացնելու անհրաժեշտության: Այդ կապակցությամբ հայտնում ենք, որ 2025-2027թթ. ՄԺԾԾ-ով և ՀՀ 2025թ. բյուջեի նախագծով նշված ուղղություններով համապատասխան հավելյալ միջոցներ  նախատեսված չեն:
Հաշվի առնելով առաջիկա բյուջետային տարվա համար կանխատեսվող ֆինանսական ռեսուրսների սահմանափակ հնարավորությունները, առաջարկում ենք հնարավորինս ձեռնպահ մնալ ՀՀ պետական բյուջեում ընթացիկ ծախսերի ավելացմանը հանգեցնող նախաձեռնություններից, իսկ Նախագիծը ընդունելի համարվելու դեպքում լրացուցիչ պահանջվող գումարի հատկացումը դիտարկել ինչպես 2025թ.-ին, այնպես էլ հաջորդիվ տարիներին ոլորտին հատկացված ընդհանուր ռեսուրսների շրջանակներում՝ ելնելով ոլորտում առկա խնդիրներից և դրանց առաջնահերթությունից: 
	Ընդունվել է
ի գիտություն

	5. Աշխատանքի և սոցիալական հարցերի նախարարություն
	12.09.2024

	
	ՆՄ/ԳԽ-2/28590-2024

	Դիտողություններ և առաջարկություններ չկան:
	

	6.Վարչապետի աշխատակազմի պետաիրավական վարչություն
	18.10.2024

	
	02/10.36/35860-2024


	Նախագծով առաջարկվում է ներդնել դատապարտյալների հանդերձանքի նոր և ավելի հարմար լրակազմ՝ վերանայված պարբերականությամբ: Սկզբունքորեն դեմ չլինելով նախագծի կարգավորմանը՝ հարկ է նկատել, որ դատապարտյալներին տրամադրվող որոշ անհրաժեշտ իրեր (օրինակ՝ բամբակյա կոստյում, վերնաշապիկ, գլխաշոր, խալաթ, ձմեռային գլխարկ, ձեռնոց և այլն) առանց ծանրակշիռ հիմնավորման դուրս են մնում դատապարտյալներին տրամադրվող իրերի շրջանակից, որը խնդրահարույց է նաև ՄԱԿ-ի «Ազատությունից զրկված անձանց հետ վարվեցողության նվազագույն ստանդարտ կանոնների» համատեքստում, ընդ որում, այն պայմաններում, երբ նախագծին կից հիմնավորմամբ իսկ շեշտվում է դատապարտյալների՝ սեզոնային (ամառվա և ձմեռվա) հագուստ ունենալու անհրաժեշտությունը:
	Ընդունվել է մասնակի:
Նախագծում կատարվել են փոփոխություններ, և ձեռնոցը՝ որպես ձմեռվա հագուստի բաղկացուցիչ մաս ավելացվել է թե՛ տղամարդկանց, թե՛ կանանց համար: Ինչ վերաբերում է բամբակյա կոստյումի, վերնաշապիկի ու ձմեռային գլխարկի, ապա դրանք ոչ թե չեն տրամադրվելու առհասարակ, այլ փոխարինվելու են համարժեք այլ հագուստով՝ ինչպես դա նկարագրված է նախագծում: Ներկայումս տրամադրվող հանդերձանքից գլխաշորը և խալաթը չեն տրամադրվելու՝ որպես գործնականում չպահանջված հագուստ, քանի որ կանայք դրանք չեն կրում ու նախընտրում են այլ հագուստ:

